              §28   連 接 符
現代文ka “黑天暗地，天邊海角，武林怪俠”分別寫做“othvy-armtøe, thvipvy-haykag, bwliim-koaekiab”。這些語辭用(-)連起來比較清楚。這就是連接符號(-)ee功能。就是講ka 2-ee完整、完全獨立ee語辭結合起來成做一個組合語辭。
小學生是[siøfhagsefng]，不是意思無明確ee [siør-hagsefng]，ma不是[siøfhak-sefng]。中學生，高中生，大學生分別是[tionghagsefng]，[køtiongsefng]，[taixhagsefng]。[høefkimkof火金姑]，[toaxkhotay大箍呆]是3音節語辭，秣使寫做意思無明確ee [høea-kimkof, høefkym-kof]，[toaxkhof-tay, toa-khotay]。四腳鞏腳翹是[siekhaf khoxngkhakhiaux]，不是[siekhaf khoxngkhaf-khiaux] ma不是[siekhaf khong-khakhiaux]。很多會當分辨做2辭ee三四音節ee習慣用辭攏使用連接符號連起來，如，gyn’ar-kviar囝仔子，gyn’ar-hviaf囝仔兄，toaxcie-thau’ar大姐頭仔，kaau-safn’ar猴山仔，kaau-sie-gyn’ar猴死囝仔，等。
組合語辭有下面這些情形﹕
1． 頭前辭ee後壁辭
“頭前辭A” ee “後壁辭B” 是上普遍ee組合語辭。

(1) 名詞-名詞，代名詞-名詞
Tailaam-laang台南人=台南ee人，Bykog-jinbiin美國人民=美國ee人民，larn-kokkaf咱國家=咱ee國家，yn-toaxhviaf尹大兄，yn-zhux尹厝，lirn-taw您兜， goar-sym我心，goarn-aku我們阿舅，goarn-korhiofng我們故鄉，goaxkaw-poxtviuo外交部長。
(2) 多音節名詞-方位助詞
方位助詞有cieen, zeeng, au, lai, goa, terng, e, tiofng, khaf, siong, tøea, pvy, khao 等。如，
zabgoxnii-cieen十五年前，khazhngf-au腳瘡後，pangkefng-lai房間內，sviachi-goa城市外，tøh'ar-terng桌仔頂，binzhngg-e眠床下，siaxhoe-tiofng社會中，toaxchiu-khaf大樹腳，sidzex-siong實際上，chitgøeh-tøea七月底，thang'ar-pvy窗仔邊，hiehngg-khao戲園口。
單音節名詞連方位助詞ee時卻愛造成合成辭，如，bixnzeeng面前， zhuo'au厝後，svoalai山內，chixgoa市外，tøhterng桌頂，zhng'e床下，baxngtiofng夢中，chiuxkhaf樹腳，loxsiong路上，haytøea海底，høpvy河邊，tiarmkhao店口。
(3) 形容詞-名詞
這時2-ee語辭秣使同時是單音節辭，必須有一個多音節辭。如，suie-koniuu美姑娘，gong-kviafsaix憨女婿，siao-zabor狂查某，koay-gyn'ar乖囝仔，siøf-bahzaxng燒肉粽，siøf-kapy燒咖啡，svihun-laang生份人，byle-tør美麗島，uytai-lefngsiux偉大領袖，kofzar-sitai古早時代。“Siøf”除了做形容詞以外，ma會使做動詞，無寫連接符號ee “siøf bahzaxng，siøf kapy”會被誤會是ka肉粽、咖啡燒掉。  

2-ee語辭若攏是單音節辭ee時愛構成合成辭，如，suybor美某，koaikviar乖囝，høflaang好人，phvaykaau歹猴。
2．頭前辭kab後壁辭
2-ee地位相同ee語辭組成A kab B ee 組合辭，如，hviati-cymoe兄弟姐妹，santyn-haybi山珍海味，serngkefng-serngsy聖經聖詩，iøqzuie-iøqhurn藥水藥粉，laang u suie-bae人有美醜，svoaf u koaan-ke山有高低，zhaix u kiaam-cviar菜有鹹淡，mih u of-peh物有黑白，ti afng-bor ee tiongkafn在翁某ee中間，Lie-goar lorng si Taioaan-laang你我攏是台灣人，ciaf-hiaf lorng u høflaang這彼攏有好人。3-ee地位相同ee語辭就組成A kab B kab C ee 組合辭啦，如，siong-tiofng-ha上中下，siong-teg-muii松竹梅。有寡後壁辭是頭前辭ee反射，如，larn-laang咱人，lirn-taixkef您大家，goar-kaki我自己，y-cidee伊一個，sionghofng-kafmmo傷風感冒。
形容詞-形容詞，動詞-動詞攏會使組成組合辭，如，byle-taixhofng ee sinniuu美麗大方ee新娘，ientaau-subuun ee sinloong緣投斯文ee新郎；putgi ee zerngkoaan teq thofngti-paksiaq y ee jinbiin不義ee政權teq統治剝削伊ee人民

3． 雙音節-雙音節ee慣用成語
雙音節-雙音節ee慣用成語一般攏組合起來，如，khykhaf-taxngchiuo動手動腳，itkiafm-jixkox一兼二顧，bogbeeng-kibiau莫名奇妙，jinsafn-jinhae人山人海。
4字ee古文成句當做一辭來使用ee時，如，kohaang-togchi孤行獨市，suomar-lantuy四馬難追。這內面，孤行、獨市屬同格；四馬、難追屬主語述語關係，朗誦ee時頭前辭ee辭尾攏無轉調。
4．重複ee語辭
語辭重複使用表達出“有寡x x”或是“一個接一個”ee意思ee時ma使用連接符，如，asef-asef阿西阿西，hortao-hortao戽斗戽斗，iuosiux-iuosiux幼秀幼秀；cidee-cidee一個一個，cidkux-cidkux一句一句，cidzhud-cidzhud一齣一齣。 
5． 其他
有很多語辭因為ti文法上ee需要愛使用連接符，如，

(1) 動詞-名詞成做名詞
korng-korsu ee laang講故事ee人，øh-khvoarmia ee a’Buun學看命ee阿文，bøe-tauxlefng ee a'peq賣豆漿ee阿伯，sixn-Pudzor ee apøo信佛祖ee阿婆，  phiexn-soafnphiøx ee zerngkheq騙選票ee政客，puun-kofzhøef ee a’Iorng吹鼓吹ee阿勇
(2) 形容詞-副詞
形容詞-副詞組成常用術語，如，aang-kiekix紅記記，hoef-loklog花橐橐，kngf-liuliw光琉琉，siøf-kwnkurn燒滾滾，øf-kuykuie黑鬼鬼，phafng-korngkoxng香貢貢
形容詞-gaq。-gaq = -kaq 是“kaux到”ee弱化形，彌補、解釋頭前ee動作或是狀態，如，høfsex-gaq好勢甲，suie-gaq美甲，phafng-gaq香甲，hvoahie-gaq歡喜甲

Yn thviaf-gaq goxngsiin-goxngsiin. 尹聽甲憨神憨神。

Hitsii, y ykefng zao-gaq bøo khvoarkvix viar laq. 那時，伊已經跑甲無看見影啦。

(3) 比較辭
比較辭有 khaq, zoex, siong(siang), kaix, sioxngkaix, sviw 等。比較辭後面接動詞，形容詞、副詞ee時一律使用連接符，不管是單音節或是多音節詞：
khaq-u iegi較有意義，siong-su'iaux lirn ee pangbaang上需要您ee幫忙，kaix-bøo zhuobi蓋無趣味，sioxngkaix-bøo zuyzurn上蓋無水準
khaq-hør較好，zoex-kirn最緊，siong-lai上利，khaq-kofzuy較古錐，zoex-zengzhae最精彩，siong-kibiau上奇妙，kaix-mxcviakhoarn蓋不成款
(4) 程度辭
程度辭有 cyn, cviaa, ciog, thaix, bøo 等。連結多音節ee動詞、形容詞、副詞ee時一律使用連接符，不過後辭若是單音節辭tø組成合成詞。如，
cinsuie真美，cviagaau很賢，cioklau足老，thaehør太好，bøbae無醜

cyn-kofzuy真古錐，cviaa-phahpviax很打拚，ciog-høfkhafng足好孔，thaix-bøkhoarn太無款，bøo-høfkhvoax無好看

(5) 動詞接助詞
動詞後加助詞使意義較明確ee時，若其中有一個多音節辭ee時，使用連接符。如，hoatkiexn-tiøh發現著，thengcie-teq停止在，zao-køealaai ciaf跑過來此，kviaa-køeakhix hiaf走過去彼，chiaf-løqkhix kofcvie車落去古井，peq-khylix lauterng爬起去樓頂，søo-zhutkhix khvoarhix趖出去看戲， zefnglie-hør整理好，lunliuu-kaux輪流到，kiafmzaf-køex檢查過，zhorngzø-zhud創造出，oanseeng-liao完成了，siauhoax-tiau消化掉。
動詞後面若連否定ee助詞ee時，一定造成組合動詞，如，khvoax-bøo看無，sviu-mxtiøh想不對，khvoax-bøextiøh看秣著，sviu-bøexhiao想秣曉， khvoax-bøexsae看秣使，khvoax-bøexliao看秣了，kviaa-bøexthofng走秣通，ciah-bøexsiaw吃秣消。“ Bøo” ee反語“u有”雖然不是否定助詞，不過習慣上也使用連接符號，如，khvoax-u看有，thak-u讀有。
動詞-hof
Zøx-hof hør做乎好，sviu-hof zhengzhør想乎清楚，khvoax-hof hng看乎遠，zheng-høf siøf穿乎燒，ciah-hof par吃乎飽，khia-hof zai徛乎在 ，khuxn-hof pafbiin睏乎飽眠，or-hof chym挖乎深，la-hof ciaau撈乎齊  
(6) 動詞-副詞做名詞使用
Sviu-zhengzhør ciaq taxngchiuo. 想清楚才動手。
Chiuo søea-zhengkhix ciaq khaisie ciaqpng. 手洗清氣才開始吃飯。
I-viaa tø sofngkhoaix, i-sw tø khie-phuiebin. 玩贏道爽快，玩輸道起屁面。
(7) 阿拉伯數字-單位
21-seakie世紀，2022-nii年，7-gøeh月，31-jit日，8-tiarm點，30-hwn分，5-khof箍，7-kag角，15-ciaq隻

排名次ee時ti數字ee頭前加 tøe-，如，tøe-1-miaa第一名，tøe-8-kiok第8局。無用數字ee時用後面ee形式來表達﹕tøexid-miaa第一名，tøexji-zhux seakaix-taixciexn第二次世界大戰，tøexsvazabgo-cviw第35章，Tøe-Svazabgo Khøx 第35課(用ti文首) 

cideg-nngxzhefng-svapaq-siezabgoxban-lagpaq-khoxng-chid-ciaq
一億  二千      三百   四十五萬  六百   曠     七隻

